
Нұр-Астана мешіті 

(ағылш. Nur-Astana Mosque), Астана қаласында орналасқан мешіт. 
«Нұр Астана» мешіті 2005 жылдың 2 наурызында ашылды. Мешіт 

Астана қаласындағы Есіл районында орналасқан. Мешіт Катар 
мемлекетінің Əмірі шейх Хамад бин Халифа əл-Сəнидың 
қайтарымсыз сый ретінде бөлген қаржысына тұрғызылды. 

Мешіттің іргетасы 2002 жылы қаланған болатын. Құрылысқа 6 840 
000 АҚШ доллары жұмсалды. Мұсылман мəдениеті орталығының 
ашылуына Мемлекет басшысы Нұрсұлтан Назарбаев қатысты. Ол 

рухани орталыққа Қағба мен Құран бейнеленген, сүрелер түсірілген 
жапқышты сыйға тартты, айтып кетерлік, салтанатты ашылуы 2005 

жылдың 2 наурызында болды. "Нұр Астана" мешіті ашылғаннан 
бері мешіт қызметкерлері ел арасында зерттеулер мен семинарлар 

өткізуде.











Экспо 2017  

Қазақстанның елордасы Астана қаласында 
Халықаралық көрмелер бюросымен (ХКБ) 

ұйымдастырылатын Халықаралық көрме. Көрме 
2017 жылдың 10 маусым мен 10 қыркүйек дейін 

аралығында өтеді. Ұйымдастырушылармен 
таңдалған тақырып Future Energy (Болашақ қуаты) 

болып табылады. ЕХРО-2017 көрмесіне 115 
мемлекет жəне 22 халықаралық ұйым қатысты. 

Көрмені тамашалауға 3 млн адам келді. 











Бəйтерек –
Астана қаласындағы сəулет құрылыс 

кешені, сəулет өнерінің бірегей туындысы. 
Елорданың ең көрнекті ғимараттарының 

бірі. Металлдан, əйнек пен бетоннан 
жасалған бұл «терек» сəулеттік мағынасы 
жағынан да, жасалуы жағынан да бірегей: 
биіктігі 105 метрлік металл құрамасынан, 
салмағы 1000 тоннадан жоғары бес жүзге 
жуық қададан тұрады. Есіл өзенінің сол 

жағалауында бой көтерген зəулім 
«Бəйтеректің» биіктігі 97 м (Астана 

қаласының елорда статусына ие болған 
жылға байланысты таңдалған), диаметрі 27 

м; негізгі есікке бастайтын əшекейлі 
темірбетон саты жер бетінен 4,8 м жоғары 

орналасқан. Əлемде бірінші рет диаметрі 22 
метрлік жəне салмағы 300 тоннадан тұратын 

күннің түсуіне қарай түсін өзгертетін 
«хамелеон» əйнегінен жасалынған шар 
биіктігі жағынан рекордқа (əлемдегі ең 

үлкен шардың ең биіке көтерілуі бойынша) 
ие болды. 



. «Бəйтерек» нысаны үш бөліктен тұрады; 
жер асты бөлігі ұлттың тамыр жаюы, ал 
одан кейінгілері өркендеу кезеңдерінің 
нышандарын білдіреді. Ең жоғарғы 
жағында «Аялы алақан» композициясы 
орын тепкен.Байтеректің негізгі идеясы 
Елбасы Нұрсұлтан Əбішұлы 
Назарбаевтың эскиз-нобайы негізінде 
өмірге келді. Ол бейбіт өмір мен келісімге 
ұмтылған барлық қазақстандықтардың 
ғұмырлық мұратын білдіреді.











«Хан Шатыр» — Қазақстанның астанасы Астана қаласындағы ірі ойын-
сауық жəне сауда-саттық орталығы (Астананың жаңа символы) 2010 жылы 
6-шілдеде Астана күніне орай ашылған. Хан Шатыр - əлемдегі шатыр түрді 
құрылыстардың ең орасан зоры жəне Қазақстандағы сауда 
орталықтарының ең үлкені, əрі бірегей сырт пішінімен айшықталады. Хан 
Шатыр СОСО – бір шатырдың астында əлем деңгейіндегі ойын-сауық жəне 
сауда-саттықты біріктірген, алғашқы лайфстайл-орталық болып саналады. 
Лорд Норман Фостердің қия лынан шыққан сəулет ға жайыбы – “Хан Шатыр” 
сауда жəне ойын-сауық орталығының ғи ма раты Орталық Азиядағы 
баламасыз əрі ең ірі архи тек ту ра лық жоба болып табылады. Тұ ғыр лы 
монолиттік сом құймалардан тұрғызылған бұл кешеннің биіктігі 200 метрді 
құрайды. Оның негізгі қаң қасы фторполимермен қап талған ұсақ тордан 
тұратын алып шатырдан тұрады. Қаптауға пайдаланылған фторполимер 
ETFE – жарықты молынан өткізе отырып, ғимараттың ішін ыстық пен суықтан 
қорғайтын ғажап құрылыс материалдардың бірі болып табылады. Нысан 
негізінен берік те тұрақты монолиттік металл қондырғыларынан тұрады. 
Металл қондырғылардың жалпы салмағы 2300 тонна, ал тұтас тұғырға 
қондырылатын шатырдың биіктігі 150 метр. Бұл алып құрылыстың ішінде 
пайдаланылған арнайы жапқыштар мен орнатылған желдеткіш 
қондырғылар арқаның құбылмалы ауа райы кезінде кешендегі ауаның 
температурасын бірқалыпты ұстап тұруға мүмкіндік береді. Құрылыс 
нысанының металл қаңқасы – 2300 тонна, шатырдың биіктігі – 150 метр. 











Ақорда резиденциясы — Қазақстан Республикасы Президентінің Резиденциясы. 
Астана қаласы Есілдің сол жағалауындағы жаңа əкімшілік орталығының аумағында 
2001 ж. қыркүйек айында салына бастады. Ғимараттың жалпы көлемі 36 720 m2. 
Қазақстан Республикасы Президентінің Ақ ордасының ресми тұсаукесері 2004 ж. 
желтоқсанның 24 күні өтті. Ғимарат қазіргі заманғы құрылыстың ең таңдаулы 
əдістерін қолдана отырып, монолит құйматастан салынған. Шатырсүмбіні қоса 
есептегендегі ғимараттың биіктігі 80 м. Қасбеттің қаптамасы қалыңдығы 20—40  см. 
болатын итальян мəрмəрынан жасалған. Ғимарат жер бетінде 5 жəне жер 
астындағы 2 қабаттан тұрады, оның ішінде жер бетіндегі 1-қабаттың биіктігі 10 м., 
қалған қабаттардың биіктігі 5 м. 
Жертөле қабаттарында техникалық қызмет, ас үй, асхана жəне гараж орналасқан. 
Бірінші қабатта жалпы ауданы 1800 м2 құрайтын, еденіне гранит төселген 
салтанатты хол орналасқан. Екінші қабатта қызметтік орынжайлар орналасқан. 
Үшінші қабатта: 
киіз үйге ұқсатып жасалған, мəрмəр жəне гранит таспен өңделген Шығыс залы;
сыйлықтар мен сенім грамоталарын тапсыру залы;екіжақты кездесулерге арналған 
«Алтын» зал;камин залы;қызметтік орынжайлар мен мəжіліс залдары орналасқан.
Төртінші қабатта: 
қызметтік орынжайлар мен мəжіліс залдары;
Саммиттің Үлкен залы;
кітапхана;
кіші Шығыс залы орналасқан.
Барлық залдар ерекше мəнермен əрленген, люстралар мен жиһаз бар. Едендерге 
түрлі сортты мəрмəр, гранит тастары жəне көркем паркет төселген. 
Резиденцияны салу барысында əлемдік ірі өндірушілердің озық инженерлік құрал-
жабдықтары пайдаланылған.[1] 








